
828 - وَعَنْهُ قاَلَ: قاَلَ ليِ رَسُولُ اللهِ صَلَّى اللهُ عَلَيهِ وَسَلَّمَ: «إذَا أتَـيَْتَ مَضْجَعَكَ فـتَـوََضَّأْ وُضُوءَكَ

للِصَّلاَةِ، ثمَُّ اضْطَجِعْ عَلَى شِقِّكَ الأَيمنَِ، وَقُلْ..» وَذكََرَ نحَْوَهُ، وَفِيهِ: «وَاجْعَلْهُنَّ آخِرَ مَا تـقَُولُ» مُتَّفَقٌ

عَلَيهِ [خ 6311، م 2710].

828. Яна ўша кишидан ривоят қилинади:

«Расулуллоҳ  алайҳиссалом  менга:  «Агар  ётоғингга  борсанг,  намозга
таҳорат қилганингдек таҳорат ол,  сўнг ўнг томонингга ёнбошлаб:
«Аллоҳумма асламту нафсий илайка ва фаввазту амрий илайка ва
алжа`ту зоҳрий илайк, роғбатан ва роҳбатан илайк, ла малжа`а ва ла
манжа  минка  илла  илайк,  аманту  бикитабикаллазий  анзалта  ва
набиййикаллазий  арсалта»,  деб  айт.  «(Ётишдан  олдин)  охирги
айтадиганинг  шу  бўлсин»,  дедилар.

(Маъноси:  Аллоҳим,  нафсимни  Сенга  таслим  этдим.  Ишимни  Сенга
топширдим. Сенинг неъматингга рағбат қилиб, ғазабингдан қўрқиб, Сенга
суяндим.  Сендан  бошқа  қочадиганим  ҳам,  нажот  топадиганим  ҳам  йўқ.
Нозил  қилган  китобларингга  ва  юборган  пайғамбарларингга  иймон
келтирдим.)

